
I. Ümumi müddəalar 

      1.1.  “Təhsil haqqında” Azərbaycan Respublikasının 

Qanununun 33.2.8 bəndinə əsasən təhsil müəssisəsində uzun 

müddət qüsursuz çalışan və оnun elmi-pedaqоji həyatında mühüm 

хidmətləri оlan prоfessоrlar aylıq əmək haqqı və əlavələr, digər 

güzəştlər və imtiyazlar saхlanılmaqla, akademik və inzibati 

vəzifədən azad olunmaq şərti ilə kafedralarda məsləhətçi-prоfessоr 

vəzifəsinə keçirilə bilərlər.  

      1.2. Kafedralarda məsləhətçi-professor vəzifəsinə tutmaq üçün 

qoyulan tələblər bu Əsasnamə ilə müəyyən olunur. 

       1.3. Məsləhətçi-professor vəzifəsi rektorun əmri ilə kafedranın 

(universitetin) professor-müəllim heyətinin ştat cədvəlinə daxil 

edilir. Məsləhətçi-professorun əmək haqqı AzTU-nun professor-

müəllim heyətinin ümumi əmək haqqı fondundan verilir və tam ştat 

professora verilən əmək haqqına bərabər müəyyən edilir.  

       1.4. Məsləhətçi-professor vəzifəsi müsabiqəli vəzifə olmayıb, 

rektorun əmrilə 5 il müddətinə uyğun əmək müqaviləsi bağlamaqla 

müəyyən edilir. Əmək müqaviləsi müddəti qurtardıqdan sonra bu 

vəzifədə qalması onun tədris-metodiki və elmi fəaliyyətindən 

asılıdır. 

        1.5. Məsləhətçi-professorun ödənişli məzuniyyət müddəti 

fəaliyyət göstərən ştatda olan digər professorların məzuniyyət 

günlərinə uyğun müəyyən edilir.   

 

II.  Məsləhətçi-professor vəzifəsini tutma şərtləri  

2.1. Kafedranın məsləhətçi-professor vəzifəsinə AzTU-da 10 

ildən çox professor vəzifəsini tutan, 35 ildən çox elmi-pedaqoji 

staja malik, yaşa görə əmək pensiyası almaq hüququ  olan 

şəxslər iddia edə bilərlər. Bu halda iddiaçıların özlərinin razılığı 

olmalıdır. 



2.2. İddiaçların elmi əsərləri, çap olunmuş dərslikləri, patentləri, 

elmi-pedaqoji kadrların (fəlsəfə doktoru və elmlər doktoru) 

hazırlanmasında iştirakı olmalıdır. 

2.3. Məsləhətçi-professor vəzifəsinin tutulması müvafiq 

kafedranın tövsiyəsi, Universitetin Elmi Şurasının qərarı və 

rektorun əmri ilə həyata keçirilir. 

 

III. Məsləhətçi-professorun vəzifələri 

3.1. Məsləhətçi-professor vəzifəsinə aid ola bilən işlərin növləri:   

 bakalavriat, magistirant, doktorantlara məsləhətlər vermək, 

onların buraxılış  və dissertasiya işlərinə rəhbərlik  etmək;  

 fəlsəfə doktoru və elmlər doktor dissertasiyası işlərini 

yerinə yetirən iddiaçılara məsləhətlər vermək;  

 dərsliklərin və dərs vəsaitlərinin hazırlanmasında iştirak 

etmək və tədris–metodiki işlərə rəy vermək; 

 elmi–tədqiqat işlərinin mövzularına rəhbərlik və iştirak 

etmək; 

 elmi məqalələrin hazırlanmasında kömək və  iştirak etmək; 

 doktorluq dissertasiyalarının müzakirəsində, seminar və 

konfranslarda  iştirak etmək, opponent  və s. olmaq; 

 kafedranın iclaslarında iştirak etmək və lazım hallarda 

fakultə və universitet Elmi şuralarında iştirak etmək. 

 məsləhətçi-professor əmək haqqı saat-hesabı qaydada 

ödənilməklə məhdud miqdarda dərs yük apara bilər. 

3.2. Məsləhətçi-professor Universitetdə inzibati vəzifələr 

(prorektor, direktor, dekan, kafedra və laboratoriya müdiri) tuta 

bilməz. 

 

    

 


